
Moduli toqqarneqarsinnaasoq:  Eqqarsartaatsikkut peqqissuuneq  

ECTS: 10 point 

 

Moduli 

Inuiaqatigiinni aaqqissuussaanermi, inuttut inooqataanermi inuttullu nammineq eqqarsartaatsikkut 

peqqissuuneq, modulimi qitiutinneqarpoq. Inuttaasunut ukioqatigiiaanut ilinniartup saffigisaanut 

tunngatillugu suussusersisinnaaneq – ilinniakkallu pisortaqarfiillu akimorlugit misissueqqissaarneq 

suliassanillu isumaginninneq, ilinniartup piginnaaneqarfigilissavai. Taamatuttaaq innuttaasut 

immikkut pisariaqartitsisut kinaassusersisinnaassavai immikkullu ilisimasalinnut eqqortunut 

innersuussinnaassallugit.   

Imarisai 

Isumaliutersuutit periutsillu sammisanut makkununnga attuumassuteqartut: 

• Politikkikkut inatsisitigullu tunngavissat 

• Ilinniagallit akisussaaffii, suliassaat innuttaasunik qanimullu attaveqarfiinik suleqateqarneq 

• Eqqarsartaatsikkut peqqissuuneq 

• Peqqinnissamik siuarsaaneq pitsaliuinerlu 

• Peqqissutsikkut naligiinnginneq siusissukkullu iliuuseqarneq 

• Najukkami peqqinnissamik siuarsaaneq 

• Inuunermi ineriartorneq 

• Kinguaassiuutitigut peqqissuuneq 

• Ilinniarkkat pisortaqarfiillu akimorlugit suleqatigiinneq 

Ilikkagassatut siunniussat 

Ilisimasat paasisallu  

• Innuttaasunut ukioqatigiiaanullu saaffigisanut eqqarsartaatsikkut peqqissutsimik 

siuarsaanissamut tunngatillugu, ilinniagaq tunuliaqutaralugu inissisimaffik suliassallu 

ilinniartumit ilisimaneqarlutillu paasineqassapput  

• Najukkani peqqinnissamik siuarsaanerit qitiutillugit peqqinnissaq pillugu sullissineq, 

ilinniartumit ilisimaneqarlunilu paasineqassaaq.  



• Eqqarsartaatsikkut peqqissuunermut tunngatillugu innuttaasuni ukioqatigiiaanilu 

saaffigisani, peqqinnissamik siuarsaanermi pitsaaliuinermilu isumaliutersuutit 

misissuinernilu periutsit, ilinniartumit ilisimanerqalutillu paasineqassapput  

Piginnaaligassat 

• Peqqinnissamik siuarsaanissamik pisariaqartitsineq, ilinniartup naliliivigisinnaassavaa  

• Ilinniartoq peqqinnissamik siuarsaanernik aaqqissuussisinnaassaq 

piviusunngortitsisinnaassallunilu  

• Ilinniartoq nammineq suliaminik uppernarsaasinnaassaaq, naliliisinnaassaaq 

pitsaassutsimillu qulakkeerisinnaassalluni  

Piginnaasat 

• Ilinniartoq najukkami peqqissuunissaq anguniarlugu suliniutini nalinginnaasunik 

aaqqissuussinerni ingerlatsinernilu peqataasinnaassaaq  

• Ilinniartoq najukkami innuttasunut immikkut pisariaqartitsisunut, peqqissuunissaq 

anguniarlugu suliniutinik nalinginnaasunik aaqqissuussinerni ingerlatsinernilu 

peqataasinnaassaaq  

• Innuttaasunut saaffigisanut- peqqissuunissaq, ineriartornissaq nalerisimaarnerlu 

qulakkeerniarlugit, ilinniartoq suussusersisinnaallunilu ilinniakkat akimorlugit 

suleqatigisanut innersuussinnaassaaq  

• Ilinniartoq, ilinniakkat akimorlugit suleqatigiinnermi siusissukkullu meeqqanut 

inuusuttunullu ilaqutariinnullu immikkut pisariaqartitsisunut, najukkani ataasiakkaani  

iliuuseqarsinnaallunilu peqataasinnaassaaq  

 

Misilitsinneq: Allattariarsukkap imarisaa naalisagaq tunngavigalugu oqaatsit atorlugit misilitsinneq  

 

 

 

 

 


